
GOUVÈNÈ CUOMO ANONSE 10 FÒMASYON POU PREPARASYON SITWAYEN ATRAVÈ ETA A SAMDI SA 

 

Fanmi pral Resevwa Premye Kit Pou Entèvansyon nan Sitiyasyon Ijans ak Sakado gratis 

 

 

Gouvènè Andrew M. Cuomo ankouraje Nouyòkè patisipe nan youn nan 10 Fòmasyon Kò pou 

Preparasyon Sitwayen gratis atravè eta a jou ki samdi 27 septanm nan. Fanmi pral resevwa yon premye 

kit pou entèvansyon nan sitiyasyon ijans ak sakado gratis apre kou an fini. Pwogram Fòmasyon Kò pou 

Preparasyon Sitwayen an, ki te devlope nan State Office of Emergency Management epi plase anba 

sipèvizyon New York National Guard, vize pou l bay apeprè 100.000 Nouyòkè zouti ak resous pou 

prepare yo pou ijans ak katastwòf, entèveni kòmsadwa epi retounen byen rapid posib nan sitiyasyon yo 

te ye anvan katastwòf la. 

 

“Nouyòkè konnen byen ki dega siklòn toutan ak grav fè nan kominote atravè eta a,” te deklare Gouvènè 

Cuomo. “Kò pou Preparasyon Sitwayen an deja ekipe plizyè milye Nouyòkè pou yo reyaji pi byen nan 

sitiyasyon ijans oswa katastwòf – epi grasa tou klas anplis li ofri pandan wikenn sa, plis kominote pral pi 

byen pare pase anvan. Nan lespri Mwa Preparasyon an, m ankouraje fanmi atravè eta ta pou yo patisipe 

nan yon sesyon wikenn sa, sou plas oubyen sou entènèt, pou yo ka pare pou lè gen yon gwo move tan 

ankò.” 

 

Patisipan yo pral resevwa yon sètifika fòmasyon, yon "Kat Z-" ki menm gwosè avèk yon bous avèk 

enfòmasyon sou preparasyon pou ijans ak yon Premye kit pou Preparasyon Sitwayen gratis (youn pa 

fanmi). Kit la gen ladan yon twous premye sekou, mask pou figi, radyo pòch avèk pil, ba manje bar, dra 

ijans ak lòt atik enpòtan pou ede sitwayen yo apre pasaj yon katastwòf. Klas yo gen ladan enfòmasyon 

sou ki lòt materyèl ak enfòmasyon pèsonèl sitwayen yo ta dwe ajoute nan kit yo. Klike isit LA pou wè 

foto twous la. 

 

Manm Komisyon Sèvis Ijans ak Divizyon Sekirite Enteryè Jerome M. Hauer te di konsa, “Gouvènè Cuomo 

te kreye fòmasyon Kò pou Preparasyon Sitwayen Eta New York la pou bay moun yon konpreyansyon 

elemantè sou jan pou asire yo pare epi reyaji rapid nan katastwòf natirèl oswa sa kretyen vivan 

pwovoke. Nou aprann nan gwo tonton katastwòf tankou Sandy, Lee ak Irene Nouyòkè toutan fè fas ak 

sitiyasyon entèvansyon rapid anvan sekouris yo rive kote yo. Kidonk li enpòtan anpil pou tout Nouyòkè 

asire yo gen zouti ak konesans yo bezwen pou yo kapab pare pou katastwòf ak ijans epi pou yo kapab 

rekanpe touswit.” 

 

Majò Jeneral Patrick A. Murphy, Adjidan Jeneral Divizyon Zafè Militè ak Naval NYS, te di konsa, “Gason 

ak fanm Gad Nasyonal Ayeryen ak Lame New York ki te entèveni pou ede konsitwayen Nouyòkè yo 

pandan inondasyon, siklòn, ak tanpèt nèj, konnen byen enpòtans ki genyen pou pare pou sitiyasyon 

ijans. Sòlda ak Avyatè nou yo fyè pou yo patisipe nan efò Gouvènè Cuomo ap fè yo pou ede konsitwayen 

nou yo pare pou yo fè fas ak katastwòf ak ijans.” 

 

Nan kòmansman mwa sa, Gouvènè Cuomo te pwoklame mwa septanm kòm Mwa Preparasyon atravè 

Eta New York. 

 

Klas yo kap fèt jou ki samdi 27 septanm lan ap gen ladan yo: 

 

Westchester County – 10 a.m. 

Purchase College, SUNY 

Recital Hall 

Conservatory of Music 

735 Anderson Hill Road 

Purchase, New York 10577 

 

Mohawk Valley – 10 a.m. 

Herkimer College (HCCC) 

Hummel Corporate and Professional Education Center Amphitheatre 

100 Reservoir Road 

Herkimer, New York 13350 

 

North Country – 10 a.m. 

Clarkson University 

Student Center 

8 Clarkson Avenue 

Potsdam, New York 13699 

 

Syracuse – 10 a.m. 

SUNY ESF 

Gateway Building, Rooms A, B, C 

1 Forestry Drive 

Syracuse, New York 13210 

Staten Island – 10 a.m. 

The College of Staten Island 

Williamson Theater 

2800 Victory Blvd 

Staten Island, New York 10314 

 

Long Island – 10 a.m. 

Stony Brook University 

Student Activities Center 

West Campus Ballroom A 

100 Nichols Road 

Stony Brook, New York 11794 

 

Capital Region – 10 a.m. 

Schenectady County Community College 

Carl B. Taylor Auditorium 

78 Washington Avenue 

Schenectady, New York 12305 

 

Binghamton – 11 a.m. 

SUNY Broome 

Baldwin Gym 

907 Upper Front Street 

Binghamton, New York 13905 

 

Finger Lakes/Rochester – 11 a.m. 

Finger Lakes Community College 

3325 Marvin Sands Drive 

Canandaigua, New York 14424 

11:00 am to 1:00 pm 

 

Buffalo – 12 p.m. 

Buffalo State College 

Bulger North 

1300 Elmwood Ave 

Buffalo, New York 14222 

 

Moun yo ki enterese pou patisipe nan yon sesyon fòmasyon Kò Preparasyon Sitwayen ka vizite 

www.prepare.ny.gov. Nouyòkè yo ka anrejistre tou nan rejis Volontè Kalifye kote moun yo ki gen yon 

kalifikasyon oswa yon metye ka mete yo volontè pou ede kominote yo simonte epi rekipere touswit 

apre yon dezas oswa lòt kalite ijans. 

Se Gad Nasyonal New York, nan tèt ansanm ak espè ki soti nan Divizyon Sekirite Enteryè ak Biwo Jesyon 

Ijans ki nan Sèvis Ijans ak Biwo Prevansyon ak Kontwòl Dife ak anplwaye jesyon ijans konte lokal la kap fè 

fòmasyon yo. Yo fenk mete sou entènèt yon vèsyon kondanse kou ki fèt sou plas la pou moun yo ki pa 

anmezi pou yo patisipe nan klas sou plas la epi wa p jwenn li LA. Kominote, òganizasyon ki pap fè pwofi 

ak biznis ka mande pou yo òganize pwòp kou Preparasyon Sitwayen nan zòn yo lè yo soumèt 

enfòmasyon yo LA. 

 

Depi lè li te lanse nan mwa fevriye, plis pase 16.950 moun pran fòmasyon nan 122 evenman, san bliye 

kèk sesyon fòmasyon yo te bay nan lang chinwa ak panyòl. Klas fòmasyon an pral bay yon entwodiksyon 

nan jan pou reyaji nan yon dezas natirèl oswa sa kretyen vivan pwovoke. Patisipan yo pral aprann kijan 

pou yo byen prepare pou nenpòt katastwòf, tankou devlopman yon plan ijans familyal epi stokaj 

materyèl ijans. Yo ankouraje bonjan kalite preparasyon nan kay la pou asire genyen nan kay la dektetè 

lafimen ak monoksid kabòn, ansanm ak estenktè, kap fonksyone kòmsadwa. 

 

Eta New York devlope epi kontinye amelyore yon sit entènèt pou preparasyon pou tout kalte danje sou 

www.nyprepare.gov. Sit entènèt la sèvi kòm yon sant pou pataje enfòmasyon sou sekirite ak 

preparasyon kap soti nan sit entènèt Office of Emergency Management, Health, Office of Counter 

Terrorism, State Police, OFPC, Insurance, Agriculture and Markets, US Department of Homeland 

Security, Federal Emergency Management Agency ak American Red Cross. 

